Sulat sa mga Taga-Roma text

 1 • 1 Liham ni Pablo, utusan ni Kristo Jesus,

apostol na tinawag ng Diyos,

at hinirang para paglingkuran ang kan​yang Magandang Balita.

2 Ibinunyag niya ito, sa pamama​gitan ng mga propeta, sa Banal na Ka​su​latan, 3 at tungkol ito sa kanyang Anak.

Nagmula siya kay David ayon sa laman, 4 ngunit ipinahayag nang may kapangyarihan ng Banal na Espiritu, sa kanyang pagkabuhay mula sa mga patay, na siya ang Anak ng Diyos.

5 Sa kanya namin tinanggap ang kaloob na ito na maging apostol upang ipa​kilala ang kanyang pangalan sa lahat ng bansang pagano at ipasunod ang pani​niwala.

6 Kayong mga tinawag para kay Kristo Je​sus ay kabilang din sa mga bansang ito, 7 kayong mga nasa Roma, na minamahal ng Diyos at banal dahil sa pagkatawag.

Sumainyo ang kagandahang-loob at kapa​yapaan mula sa Diyos na ating Ama at sa Panginoong Jesucristo.

Nananabik si Pablo na dalawin sila

8 Una’y nagpapasalamat ako sa aking Diyos sa pamamagitan ni Jesucristo dahil sa inyong lahat, sapagkat tanyag sa bu​ong daigdig ang inyong pana​nampala​taya. 9 Lagi ko kayong ina​alaala sa aking mga panala​ngin; saksi dito ang Diyos na binibigyan ko ng espirituwal na pagsamba sa pagl​iling​kod ko sa Ebang​helyo ng kanyang Anak. 10 Gusto ko sana kayong punta​han kung ito ang ka​looban ng Diyos. 11 Pina​nanabikan ko nga kayong ma​kita para maibigay sa inyo ang espiri​tuwal na kaloob upang pata​tagin kayo. 12 Lalakas tayo sa pagba​bahaginan ng iisang pananam​pa​lataya.

13 Gusto kong malaman ninyo, mga ka​patid, na paulit-ulit kong binalak na puntahan kayo ngunit may balakid pa rin sa akin hanggang ngayon. Gusto ko nga kayong pabungahin gaya ng ibang mga bansang pagano. 14 May pana​nagutan ako sa mga Griyego at sa iba pa rin, sa may pinag-aralan at sa wala. 15 At para sa akin, gusto ko talagang ipahayag ang Ebang​helyo sa inyo na nasa Roma.

• 16 Sapagkat hindi ko ikinahihiya ang Ebanghelyo. Lakas nga ito ng Diyos at pagliligtas para sa sinumang suma​sam​palataya, para sa Judio muna at sa Griye​go rin. 17 Nabubunyag dito kung paano tayo ginagawang matuwid at banal ng Diyos bunga ng pananampalataya upang mabuhay sa pananampalataya, ayon sa sinasabi sa Kasulatan: Mabubuhay ang matuwid mula sa pa​nanampalataya.
Ang “poot” ng Diyos sa sangkatauhan

• 18 Nakaamba mula sa langit ang poot ng Diyos laban sa lahat ng kala​pas​tanganan at kasamaan ng mga taong sinisiil ang katotohanan sa kani​lang kabuktutan. 19 Mali​wanag sa kanila ang puwedeng malaman tungkol sa Diyos: ang Diyos mismo ang nag​pa​hayag nito. 20 Nakikita sa nilikha niyang daigdig ang mga di-nakikita sa kanya, at matutuklasan sa pamamagitan ng kanyang gawa ang walang hanggan niyang kapang​yarihan at pagka-Diyos.

Kaya wala silang maidadahilan. 21 Ki​lala nila ang Diyos at hindi nila siya pina​ra​ngalan at pinasalamatan. Sa halip, na​nga​twiran silang parang mga tanga at pinagdimlan ang bulag nilang ka​looban. 22 Sila’y mga lokong nag​ma​ma​runong. 23 Ipinagpalit nila ang ka​luwal​hatian, ang Diyos na walang ka​matayan, sa larawan ng kahit anong lumilipas: ibon, hayop at ahas.

24 Dahil dito, pinabayaan sila ng Diyos sa kanilang maruming pagna​nasa at sa kahalayan, kaya nilapas​tangan nila ang sariling katawan. 25 Sapagkat mas gusto nila ang kasinu​nga​lingan kaysa katotohanan ng Diyos, at pinag​ling​kuran nila ang nilikha sa halip ng Maylikha – sa kanya ang luwalhati mag​pakailanman! Amen. 26 Dahil dito, ibinigay sila ng Diyos sa mga kahiya-hiyang pagna​nasa. Ipi​nag​​palit nga ng kanilang kaba​baihan ang relasyong ayon sa kalikasan para sa relasyong laban sa kalikasan. 27 Gayon din naman, ayaw ng mga lalaki ang natural na relasyon sa babae, at natupok sila sa pagnanasa sa isa’t isa. Ginawa ng lalaki sa kapwa-lalaki ang kahalayan, at saka nila tinang​gap sa kanilang katawan ang nararapat na parusa sa kanilang kati​walian.

28 Hindi nila nakilala at pinarangalan ang Diyos, kaya pinabayaan sila ng Diyos sa kanilang masamang pag-iisip upang gawin nila ang di-nararapat. 29 Sila’y di makatarungan, puno ng ka​samaan, kasa​ki​man, kabastusan, ing​git. Mamamatay-tao sila, mahilig maki​​pagtalo, mandaraya, may masamang kalooban. Madal​dal sila, naghahamon sa Diyos, 30 ma​panirang-puri, masakit magsalita, mayayabang, mapagmataas, magaling sa masama, suwail sa mga magulang, 31 walang-isip, di matapat, walang pagmamahal, walang awa. 32 Alam nila ang utos ng Diyos, na dapat mamatay ang mga gumagawa ng gayong mga bagay. Subalit ginagawa pa rin nila ang mga ito at sinasang-ayunan ang mga guma​gawa nito.

Dapat ding matakot sa paghatol ang mga Judio

2   • 1 Dahil kaya mong manghusga ng kapwa, kaibigan, hindi mo na mapagtatakpan pa ang sarili. Sa pag​hatol mo sa iba, sarili mo ang iyong hina​hatu​lan, sapagkat ginagawa mo rin mismo ang iyong hinahatulan. 2 Alam natin: maka​tarungang huma​hatol ang Diyos sa mga gumagawa nito. 3 Sa akala mo ba’y hindi ka haha​tulan ng Diyos matapos mong gawin ang gayon dahil lamang sa pag​hatol mo sa mga gu​ma​gawa niyon?

4 Huwag mong bale-walain ang labis na kabutihan at pasensya at malawak na pang-unawa ng Diyos. Isipin mong ang iyong pagsisisi ang layunin ng kabuti​hang ito ng Diyos. 5 Pero kung magmamatigas ka at hindi magsisisi, mabigat na paghatol ang inihahanda mo sa Araw ng Paghatol na maghahayag sa tumpak na hatol ng Diyos.

6 Gagantihan nga niya ang bawat isa ayon sa kanyang mga gawa: 7 buhay na walang-hanggan sa naghahanap ng lu​walhati, dangal at kawalang-kama​tayan; 8 ngunit paghatol at galit naman sa mga sumusunod sa kasamaan at hindi sa katotohanan. 9 Paghihirap at kapig​​​​​​​​​hatian para sa lahat ng taong gu​magawa ng masama, ang Judio muna at saka ang Griyego. 10 At luwalhati naman, dangal at kapayapaan sa tanang gumagawa ng mabuti, ang Judio muna at saka ang Griyego. 11 Sapagkat walang itinatangi ang Diyos.

Bawat isa’y hinahatulan ng kanyang konsiyensya

12 Di sa Batas hahatulan ang nagkasa​lang di alam ang Batas. Sa Batas naman hahatulan ang mga nag​kasala sa ilalim ng Batas. 13 Hindi nga itinutu​ring na matuwid ng Diyos ang nakikinig sa Batas, kundi ang tumu​tupad nito. 14 Kung likas na tinu​tupad ng mga paga​nong walang Batas ang mga iniutos ng Batas, sila mismo ang nagi​ging batas para sa kanilang sarili, sa halip ng Batas na wala sa kanila. 15 Pinatu​tunayan nito na nasusulat sa kanilang mga puso ang iniutos ng Batas. Ang kanilang kon​siyensya ang hu​hukom sa kanila; para​ratangan sila o sasang-ayunan ng sarili nilang panga​​ngat​​wiran 16 sa araw na hukuman ng Diyos sa pa​mamagitan ni Jesucristo ang mga lihim ng mga tao. Ito ang aking Ebang​helyo.

17 Ngunit, ipagpalagay na nating ikaw ay taal na Judio at nagtitiwala ka sa Batas at iniisip mong ka​kampi mo ang Diyos. 18 Alam mo ang kanyang kalooban – tinuruan ka nga ng Batas – at alam mo ang dapat gawin sa iba’t ibang kala​gayan. 19 Itinutu​ring mo ang iyong sarili na tagaakay ng mga bulag, liwanag sa kadiliman; 20 tagapagturo ng mga mangmang, guro ng mga bata, at binaba​langkas sa iyo ng Batas ang kaalaman at katoto​hanan. 21 Pero, kung nakapanga​ngaral ka sa iba, bakit hindi sa iyong sarili mismo? Sinasabi mong huwag magnakaw, at pag​ka​tapos ay ikaw ang nagnanakaw? 22 Sina​​sabi mong huwag makiapid, gayong ikaw ang nakikiapid? Na​su​suklam ka sa mga diyus-diyusan, pero pinagna​nakawan mo naman ang templo? 23 Ipinagmamalaki mo ang Batas, at dinudungisan mo naman ang da​ngal ng Diyos sa paglabag sa batas, 24 gaya ng sinasabi sa Kasulatan: Dahil sa inyo nadudungi​san ang ngalan ng Diyos sa bansang pagano.

25 May kabuluhan ang pagtutuli kung isinasabuhay mo ang Batas. Ngunit kung nilalabag mo ang Batas, muli kang nagi​ging isa sa mga di-tuli. 26 Sa halip, kung tinutupad ng di-tuli ang Batas, hindi ba ituturing na tuli ang di-tuling ito? 27 Haha​tu​​lan ka ng di-tuli sa laman na tumutupad naman sa Batas, dahil ikaw na may Kasulatan at pagtutuli ay lumalabag sa Batas. 28 Sa​pagkat hindi tunay na Judio ang may panlabas na tanda lamang, at hindi tunay na pagtutuli ang na​kikita sa laman. 29 Li​ngid sa paningin ang tunay na pagka-Judio; sa espiritu at di sa titik ang pagtu​tuli ng puso. Pinahahala​gahan ito ng Diyos, hindi ng mga tao.

Ano’ng bentaha ng Judio?

3  • 1 Kayat anong bentaha ng Judio, at anong silbi ng pagtu​tuli? 2 Ma​laki, kahit paano: Una, dahil sa kanila ipinag​katiwala ang mga salita ng Diyos – 3 E ano kung hindi naniwala ang ilan sa kanila? – Puwede bang bawiin ng Diyos ang kanyang salita dahil sa kanilang di pani​niwala? 4 Hindi! Mapatutuna​yang tapat ang Diyos at sinungaling naman ang tao gaya ng sinasabi sa kasulatan: Ikaw ang lilitaw na tama sa iyong mga salita, at ikaw ang ma​nanalo kung huhu​kuman.

5 Subalit kung mas pinalilitaw ng ating kasamaan ang katarungan ng Diyos, puwede ba nating sabihing “Di makatarungan ang Diyos kapag pina​rusahan niya tayo”? (Puwedeng may maka​pag​sabi nito.)

– 6 Hindi! Kung magkagayon, hindi mahuhukuman ng Diyos ang daigdig.

– 7 At paano kung mas ipinapakita ang katapatan ng Diyos at higit siyang pinu​puri ng aking kasinu​nga​lingan, maitutu​ring ba akong makasalanan?

– 8 Kaya gumawa tayo ng masama upang sapitin ang mabuti! May nagsa​sabi nga na ito ang aming iti​nuturo, pero mananagot sila sa kasinungalingang ito.

9 Ano ba? Mas mabuti ba tayong mga Judio? Hindi! Pinatunayan nga namin na nasa ilalim ng kasala​nan ang lahat, Judio man o Griyego, 10 ayon sa nasu​sulat: Walang matuwid, ni isa man.
11 Walang nakauunawa, walang nag​ha​hanap sa Diyos. 12 Naligaw ang lahat, magkakasama silang nabulok. Walang gumagawa ng mabuti, ni isa man.

13 Libingang bukas ang kanilang   lalamunan at magaling magsinunga​ling ang kanilang dila. Kamandag ng ahas ang nasa ilalim ng kanilang mga labi. 14 Puno ng sumpa at pait ang kanilang bibig.

15 Nagmamadali ang kanilang mga paa sa pagpapadanak ng dugo. 16 Sa pagdaan nila’y dahas at pag​hihirap ang iniiwan. 17 Hindi nila alam ang daan ng Kapaya​paan. 18 Hinding-hindi nila naalala ang Diyos at di siya kina​ta​kutan.

19 Alam nga natin na nasa ilalim ng Batas ang sinasabihan ng Batas. Kaya tuma​himik ang lahat sapag​kat may​sala ang buong daigdig sa harap ng Diyos. 20 Wala ngang magiging matu​wid sa harap niya batay sa mga gawang iniutos ng Batas. Pagka​kilala sa kasalanan – ito ang mula sa Batas.

Pananampalataya ang daan ng kaligtasan

• 21 Ngayon naman, hiwalay sa Batas, nahayag kung paano tayong ginagawang matuwid at banal ng Diyos, at nasusulat na ito sa Batas at sa mga Propeta. 22 Sa pamamagitan ng pani​niwala kay Jesu​cristo, gina​gawang matuwid ng Diyos ang lahat ng suma​sampalataya. Wala nang pagta​tangi, 23 sa​pagkat nagkasala ang lahat at pinag​kakaitan sila ng kaluwalhatian ng Diyos. 24 At nagiging matuwid at banal naman sila sa kagandahang-loob ng Diyos sa bisa ng pagtubos na na kay Kristo Jesus. 25 Ginawa siyang hain ng Diyos para sa kasalanan sa bisa ng pag​sam​palataya sa kanyang dugo.

At ipinakikita niya kung paano niya tayo ginagawang matuwid at banal. Pinapatawad niya ang dating mga kasa​la​nan 26 na pinabayaan ng Diyos hang​gang ngayon. At ngayon ipinaki​kita niya kung paano niya tayo gina​gawang matuwid, at kung paanong siya mismo ay matuwid at banal – siya na nagpapaging matuwid sa pamamagitan ng paniniwala kay Jesus.

27 Ano ang ipagmamalaki mo nga​yon? May nagsara ng iyong bibig. At ano ang nagsara? Ang Batas ba tungkol sa mga gawa? Hindi, kundi ang batas ng pana​nam​palataya. 28 Sinasabi nga namin na sa pana​nampalataya nagi​​ging banal ang tao at hindi batay sa gawang hinihingi ng Batas. 29 Kung batay sa gawa, para lamang sa mga Judio ang Diyos. Di ba’t siya’y para sa mga pagano rin? Siyempre, Diyos din nila siya, 30 sapagkat iisa lang ang Diyos; at ginagawa niyang matuwid at banal ang bayan ng pagtutuli dahil sa kanilang pananampalataya, at ang mga bayang di-tuli sa pamamagitan naman ng ka​nilang pana​nampalataya. 31 Pinawawa​lang-bisa ba namin ang Batas sa pamamagitan ng pananampalataya? Hindi! Kundi inilalagay namin ang Batas sa dapat nitong kalag​yan.

Si Abraham ang ama ng mga makatarungan

4  • 1 Ano naman ang napala ni Abraham na una nating ama? 2 Kung dahil sa mga gawa naging matu​wid at banal si Abraham, may mai​pagmamalaki siya. Pero wala siyang maipagmamalaki sa harap ng Diyos. 3 Ano nga ba ang nasusulat? Nananalig sa Diyos si Abraham at dahil dito kaya siya kinilalang matuwid.

4 Kung may nagtatrabaho, binaba​yaran siya, hindi bilang pagkilala kundi bilang karapatan niya. 5 Ngunit kung may walang anumang ginawa kundi manalig lamang sa Diyos na nagpapaging matuwid sa makasalanan, kinikilala ang kanyang pananampalataya para gawin siyang matuwid. 6 Gayon din ang sinabi ni David na mapalad ang kinikilalang matuwid ng Diyos, di ayon sa mga gawa: 7 Mapalad sila na ang kanilang kasa​maa’y inalis, at pinawi ang kanilang kasalanan. 8 Ma​palad ang tao na ang kasalana’y di na kinikilala ng Panginoon.

9 Para kanino ang pagpapalang ito? Para sa mga tuli lang ba o para rin sa mga di-tuli? Alala​hanin natin na Kinilala ang pananampalataya ni Abraham at ginawa siyang matuwid. 10 Ka​ilan nga ba ito kinilala? Noong tuli na siya o noong hindi pa? Hindi pa siya tuli at tinanggap niya ang pagtutuli bilang tanda at tatak ng kanyang pa​nanam​palataya noong di pa siya tuli. 11 Kaya naging ama siya ng lahat ng paganong di-tuli, ngunit may pana​nampalataya na kinikilala upang gawin silang matuwid. 12 At naging ama rin siya ng mga tuli na hindi tuli lamang kundi sumusunod sa halimbawa ng pa​na​nam​palataya ng ating amang si Abraham noong di pa siya tuli.

13 Hindi rin batay sa Batas ang pa​ngako kay Abraham, na mamanahin ng kanyang lahi ang daigdig, kundi sa kabanalang bunga ng pa​na​nam​pa​lataya. 14 Kung batay sa Batas ang pagi​​ging tagapagmana, balewala ang pananampalataya at wala ring bisa ang pangako. 15 Sapagkat paghatol lamang ang bunga ng Batas – at kung walang Batas, wala rin sanang paglabag. 16 Kaya pananampalataya ang daan, at regalo lamang ang lahat; kaya nag​kakatotoo ang pangako para sa buong lahi ni Abraham. Hindi lamang para sa lahi ni Abraham sa pagtutuli kundi sa pana​nampalataya rin niya – ama nating lahat siya.

17 Sinasabi sa Kasulatan: Ginawa kitang ama ng maraming bansa. Ama natin siya sa harap ng Diyos na kanyang sinampalatayanan, ang Diyos na bumu​buhay sa mga patay at tuma​tawag sa mga wala pa na parang naro​on na ang mga ito.

18 Umasa nga siya sa kabila ng kawa​lang-pag-asa, at naging ama siya ng maraming bansa ayon sa sina​bing: Ganito ang magiging lahi mo. 19 At hindi nanghina ang kanyang pana​nam​palataya gayong hindi na maka​pag​bibigay ng buhay ang kanyang katawan – magsasandaangtaon na siya, at wala ring kaka​yahang maglihi si Sara. 20 Hindi siya nag-alinlangan sa pangako ng Diyos; sa halip, pinalakas siya ng kanyang pana​nam​palataya at binigyang-luwalhati ang Diyos 21 sa lubos niyang paniniwalang kung na​ngako ang Diyos, matu​tupad din niya ito. 22 Dahil dito kaya siya kinilalang matu​wid.
23 Kinilala ang sinasabi ng Kasu​latan. 24 Hindi dahil lamang sa kanya ito sinasabi kundi para sa atin na suma​sam​palataya sa kanya na nagpaba​ngon sa ating Pangi​noong Jesus mula sa mga patay. 25 Pina​bayaan siya dahil sa ating mga kasa​​lanan at ibinangon upang tayo’y maging matuwid at banal.

Ngayo’y may kapayapaan tayo sa Diyos                           
5    • 1 Sa pananampalataya tayo naging ma​tuwid at may ka​paya​paan sa Diyos sa pamamagitan ni Jesucristo na ating Panginoon. 2 Sa pamamagitan niya tayo pumasok sa kala​gayang ito ng pagpapala at buo ang ating loob dahil ang kaluwalhatian ng Diyos ang ating ina​asahan.

3 At buo rin ang ating loob maging sa mga paghihirap, sapagkat alam nating ang paghihirap ay nagbubunga ng tiyaga, 4 ang tiyaga ay nagbubunga ng katatagan, at ang katatagan ay nagbu​bunga ng pag-asa. 5 At di mabibigo ang ating pag-asa sapagkat ibinigay na sa atin ang Espiritu Santo na siyang nagbubuhos ng pagmamahal ng Diyos sa ating mga puso.

6 Tingnan ninyo kung kailan itinak​dang mamatay si Kristo alang-alang sa atin: noong tayo’y makasalanan at walang kakayanan. 7 Bihira ang mag-aalay ng buhay para sa taong matuwid; may manga​ngahas naman sigurong mag-alay ng buhay alang-alang sa mabuting tao. 8 Pero tingnan ninyo kung paano ipina​kikita ng Diyos ang kanyang pagmamahal sa atin: na​matay si Kristo para sa atin noong ma​kasalanan pa tayo.

9 Yamang tayo’y naging matuwid at banal sa bisa ng kanyang dugo, mas tiyak tayong maliligtas sa paghatol sa pama​magitan niya. 10 Yamang ipinag​ka​sundo tayo sa Diyos sa bisa ng kamata​yan ng kanyang Anak noong kaaway pa tayo ng Diyos, mas tiyak tayong maliligtas sa bisa ng kanyang buhay ngayong naipagka​sundo na tayo. 11 At isa pa’y buong puso tayong nananalig sa Diyos dahil kay Jesu​cristo na sa pamamagitan niya, naka​mit natin ang pakiki​pagka​sundo.

Si Adan at si Jesucristo

• 12 Sa pamamagitan ng iisang tao pumasok ang kasalanan sa daigdig; at sa pamamagitan ng kasalanan, ang kama​tayan. At umabot ang kamatayan sa lahat ng tao dahil nagkasala ang lahat. 13 Nasa daigdig na ang kasa​lanan, pero wala pang matatawag na paglabag dahil wala pang Batas. 14 Kaya mula kay Adan hanggang kay Moises, napailalim sa kamatayan ma​ging ang mga hindi nagkasala dahil sa paglabag sa utos –  gaya ni Adan – na siyang anino lamang ng ibang darating na Adan.

15 Ganyan ang pagkadapa. Ngunit walang kaparis ang bisa ng kaloob ng Diyos. Na​matay ang lahat dahil sa kasa​lanan ng isa lamang; ngunit mas dumadami pa ang re​galo ng Diyos, ang masaganang libreng kaloob na umabot sa napaka​raming tao mula sa isang tao na si Jesucristo. 16 Noo’y may isang maka​​salanan lamang. Mas malawak naman ang kaloob. Mula sa isang hina​tulan ang paghatol, ngunit ngayon, marami ang mga makasalanang naging ma​tuwid. 17 Iisa ang nagkasala noon, at mula sa iisa lamang naghari ang kamatayan, ngunit ngayon, kay sagana ng kaloob na regalo ng kaba​nalang tinatanggap ng mga maghahari sa kaha​rian ng buhay sa pamamagitan ng iisang Jesucristo!

18 Nauwi nga sa paghatol sa lahat ng tao ang kasalanan ng isang tao; gayon din naman mauuwi sa kabanalan at buhay para sa lahat ng tao ang banal na gawa ng isang tao. 19 Maraming naila​gay sa kasa​lanan bunga ng pagsuway ng isang tao; marami rin naman ang gina​gawang ma​tuwid dahil sa pagsunod ng isang tao.

20 Pagkatapos ay pumasok naman ang Batas at ito ang nagparami ng kasala​nan; subalit saan man dumami ang kasalanan, doon naman mas nana​gana ang kaloob ng Diyos. 21 At kung paano itinatag ng kasalanan ang kanyang paghahari na kamatayan din, gayon din naman kaila​ngang itatag ng grasya ang kanyang pag​haha​ri sa pamamagitan ng kabanalan at mag​hatid sa buhay na walang hanggan – sa pa​mamagitan ni Jesucristong ating Panginoon.

Sa binyag, namatay tayong kasama

ni Kristo

 6   • 1 Ano ngayon ang masasabi natin? Mananatili ba kayo sa kasa​lanan para sumagana ang kaloob ng Diyos? 2 Hindi! Patay na tayo para sa kasa​la​nan; huwag na tayong mabuhay pa para sa kanya.

3 Alam ninyo na lahat ng bininyagan para mabuklod kay Kristo ay bininyagan at ini​lubog sa kanyang kama​tayan. 4 Sa binyag tayo nalibing kasama ni Kristo, at kung pa​anong mula sa mga patay, ay ibinangon si Kristo ng luwalhati ng Ama, gayon din naman tayo magbabagong-buhay. 5 Nailarawan na ang pagkahug​pong natin sa kanya sa kanyang kama​tayan; tularan naman natin ang kanyang muling pagkabuhay.

• 6 Alam ninyo na ipinako kasama niya sa krus ang lumang taong nasa atin upang mawala na ang katawang ari ng kasala​nan, at hindi na natin pag​lingkuran ang kasalanan. 7 Kung patay na nga ang sinu​man, hindi na siya sakop ng kasalanan. 8 Ngunit kung kasama naman tayong namatay ni Kristo, dapat tayong mani​wala na mabubuhay rin tayong kasama niya. 9 Alam natin na hindi na mamama​tay si Kristo matapos ibangon. Wala nang kapang​yarihan sa kanya ang kamatayan. 10 Nama​tay na siya nang minsanan para sa kasalanan; pero buhay na siyang muli, at para sa Diyos ang buhay niya. 11 Kayat ipalagay ninyo na kayo’y mga patay na para sa kasala​nan at mga buhay naman para sa Diyos kay Kristo Jesus.

12 Huwag na sanang maghari ang kasala​nan sa inyong katawan – patay na nga ito! Huwag ninyong sundin ang kanyang mga pagnanasa. 13 Huwag ninyong ipagamit para sa masama ang inyong mga sandata na inyong katawan. Buhay na kayo na dating mga pa​tay, kaya ialay ninyo ang inyong sarili sa Diyos; ipagamit ninyo para sa kabanalan ang inyong mga sandata na in​yong katawan. 14 Hindi na maghahari sa inyo ang kasalanan sapag​kat wala na kayo sa ilalim ng Batas, kundi nasa ilalim na ng kagandahang-loob.

15 Pero puwede na ba tayong guma​wa ng kasalanan dahil nasa ilalim tayo ng kagandahang-loob at hindi sa ilalim ng Batas? Hindi! 16 Alam ninyo na kung may mag​benta ng sarili bilang utusang alipin, nagiging alipin siya ng nag-uutos sa kanya. Kung kasalanan ang inyong sinu​sunod, mamamatay kayo; ngunit kung banal na pagsunod naman, magi​ging banal kayo.

17 Subalit salamat sa Diyos! Dati’y na​ging alipin kayo ng kasalanan, pero ngayo’y bu​ong puso ninyong sinunod ang aral na pa​rang bagong amo ninyo. 18 Lumaya kayo mula sa kasalanan at naging alipin ng kaba​nalan. 19 Nagsa​sa​lita ako nang simple dahil baka mapu​rol ang isip ninyo. Dati’y ipina​alipin ninyo ang inyong mga katawan para maglingkod sa kahalayan at kasamaan, at para gumawa ng masama; at ngayo’y ipinaalipin naman ninyo ang inyong mga katawan para mag​​​lingkod sa pagkamatuwid, at para maging banal. 20 Alipin kayo ng kasala​nan noon, at wala sa sakop ng pagkamatuwid.

21 At ano ang napala ninyo sa mga bagay na ikinahihiya ninyo ngayon? Kamatayan ang wakas ng mga ito. 22 Ngunit nga​yo’y lumaya kayo mula sa kasalanan at nag​paalipin sa Diyos; pagiging banal ang inyong pakinabang ngayon, at buhay na walang hanggan ang wakas nito. 23 Kamatayan ang pasuweldo ng kasala​nan; pero re​galo ang galing sa Diyos: buhay na walang hanggan kay Kristo Jesus na ating Panginoon.

Ang Kristiyano ay hindi sakop

ng relihiyong Judio

7    • 1 Mga kapatid, nagsasalita ako sa mga may-alam sa Batas. Alam ninyo na nasa ilalim ng Batas ang tao habang nabubuhay lamang siya. 2 Sa bisa ng Batas, ibinigkis ang maybahay sa kanyang asawa habang nabubuhay ito. Pagkamatay ng lalaki, nawawala ang tungkulin ng babae sa lalaki. 3 Habang buhay pa ito, sinasabing nakiki​apid ang babae sa pagpisan sa ibang lalaki; ngunit pagkamatay ng lalaki, lumalaya sa tung​kulin ang babae at hindi siya nakikiapid sa pagsama sa ibang lalaki.

4 Gayundin kayo, mga kapatid. Kay Kristo at kasama ng kanyang katawan, naging pa​​tay kayo para sa Batas, at napa​saiba kayo, sa kanya na ibina​ngon mula sa mga patay upang mamunga tayo para sa Diyos. 5 Noong nabubuhay pa tayo ayon sa laman, pinukaw ng Batas ang makasa​lanang pagnanasa sa ating katawan, na nagbunga ng kamatayan. 6 Ngunit patay na tayo ngayon para sa nanggapos sa atin, at wala nang bisa sa atin ang Batas. Kaya hindi na tayo dapat magpaalipin ayon sa nasusulat na batas  na luma na, kundi sa espiritu na siyang bago.

7 Ano ang kahulugan nito? Na kasa​la​nan ang Batas? Hindi! Pero sa pama​ma​gitan nga lamang ng Batas ko nalaman ang kasalanan. Hindi ko sana nalaman ang pagnanasa kung hindi sinabi ng Ba​tas: Huwag kang mag​nasa. 8 Sinamantala ito ng kasalanan at ginamit nito ang kautusan para puka​win ang iba’t ibang pagnanasang nasa akin. Sapagkat ha​bang walang Batas, patay ang kasala​nan.

9 Nang wala pang Batas, buhay ako. Subalit dumating ang Batas at nabuhay ang kasalanan. 10 Namatay naman ako at tingnan ninyo: pinatay ako ng kautusang dapat maghatid ng buhay. 11 Sinamantala ito ng kasa​lanan para linlangin ako at patayin. 12 Kaya banal ang Batas, at banal, matuwid at mabuti ang kautusan.

13 Makapagdudulot ba sa akin ng kama​​tayan ang mabuti? Hindi! Sa kasala​nan ito galing. At alam natin na kasalanan ang siyang nagdudulot ng kamatayan sa pamamagitan ng mabuti; lubhang mabigat ang sala ng kasala​nan dahil sa kautusan.

Hinihidwa ang tao ng Batas na walang Kristo

• 14 Alam natin na espirituwal ang Batas, ngunit laman naman ako at ipi​nagbili sa kasalanan. 15 Hindi ko naiin​tindihan ang aking ginagawa; hindi ko gina​gawa ang nais ko, at ang ayaw ko ang siya kong ginagawa. 16 Dahil gina​gawa ko ang masama na ayaw ko, kini​​kilala ko na mabuti ang Batas. 17 Hindi ako ang guma​gawa nito, kundi ang kasa​lanang nana​nahan sa akin. 18 Alam kong hindi nana​nahan sa akin ang mabuti. Nasa akin ang pagna​nais ng mabuti, ngunit hindi ang paggawa. 19 Hindi ko ginagawa ang mabuti na gusto kong gawin at nagagawa ko ang masamang ayaw kong gawin. 20 Nga​yon, kung nagagawa ko ang ayaw kong gawin, hindi na ako ang guma​gawa kundi ang kasa​lanang nana​nahan sa akin.

 21 Kaya nasa akin pala ang batas na ito: sa pagnanais kong gumawa ng ma​buti, ang masama ang dumarating. 22 Iki​nagagalak ko – ng aking panloob na sarili – ang Batas ng Diyos. 23 Ngunit nakikita ko ang ibang batas na nasa aking katawan na lumala​​​​ban naman sa batas na nasa aking isip, kaya bini​bihag ako at inaalipin ng batas ng kasa​​lanang nasa akin. 24 Kawawa ako! Sino ang tutubos sa akin sa katawang ito na kamatayan la​mang? 25 Salamat sa Diyos sa pa​ma​magitan ni Jesucristong ating Pangi​​​​​​noon!

Kaya sa madaling sabi’y pinag​ling​kuran ko ang batas ng Diyos sa aking isip, ngunit ang batas naman ng kasa​la​nan sa laman ko.

Natanggap na natin ang Espiritu

8  • 1 Wala na ngayon ang paghi​​hirap na iyon para sa mga na kay Kristo Jesus. 2 Kay Kristo Jesus, iniligtas ka, mula sa batas ng kasalanan at ka​matayan, ng batas ng espiritu na siyang buhay. 3 Hindi ito magawa ng Batas dahil hindi ito masunod ng laman. Kaya ginawa ng Diyos ang kanyang Anak na kawangis ng laman na kaugnay ng ka​salanan para harapin ang kasalanan, at sinugo niya siya upang hatulan sa la​man ang kasa​lanan. 4 Bunga nito, natutu​pad ang mga hinihingi ng Batas sa atin na sumusunod sa espiritu at hindi sa laman.

Ang buhay sa Espiritu

• 5 Mga bagay ng laman ang hangad ng mga sumusunod sa laman at mga bagay ng espiritu naman ang sa mga maka​espiritu. 6 Kamatayan lamang ang hangad ng laman; buhay at kapa​yapaan naman ang hangad ng espiritu. 7 Sapagkat kalaban ng Diyos ang hangad ng laman; hindi nga ito nagpa-pasakop sa batas ng Diyos at hindi nito kaya kahit na sumu​sunod dito. 8 Kayat hindi makapag​bi​​bigay-lugod sa Diyos ang mga sumu​sunod sa laman.

9 Wala nga kayo sa ilalim ng laman kundi sa espiritu dahil sa inyo nana​nahan ang Espiritu ng Diyos. Kung wala ang Espiritu ni Kristo sa sinuman, hindi siya kay Kristo. 10 Nasa inyo nga si Kristo, at kahit na patay ang katawan dahil sa kasalanan, buhay naman ang espiritu dahil sa pagkamatuwid. 11 At kung nasa inyo ang Espiritu ng nagpa​bangon kay Jesus mula sa mga patay, bubuhaying muli ng nagpa​bangon kay Kristo mula sa mga patay ang inyong mga may kama​tayang kata​wan sa bisa naman ng kanyang Espiri​tung nana​nahan sa inyo.

12 Kaya, mga kapatid, hindi na tayo utusan ng laman; huwag kayong ma​buhay ayon sa laman. 13 Kung nabu​​buhay kayo ayon sa laman, mama​matay kayo; kung papatayin naman ninyo ang mga gawa ng laman sa bisa ng espiritu, kayo’y mabu​buhay. 14 At nagiging mga anak ng Diyos ang mga inaakay ng Espiritu ng Diyos.

15 Kaya wala nang dapat ikatakot: hindi espiritu ng pagkaalipin ang inyong tinanggap kundi ang espiritu ng pag-ampon; sa bisa nito natin sina​sabing “O Abba (O Tatay), O Ama.” 16 Pinatoto​tohanan nga ng Espi​ritu sa ating espiritu na mga anak tayo ng Diyos. 17 At kung tayo’y mga anak, tayo’y mga taga​pagmana rin. Taga​pag​​mana ng Diyos at Tagapagma​nanang  kasama ni Kristo. Kung magti​tiis tayong kasama niya, luluwalhatiin tayong kasama niya.

Ang sanlibutan man ay naghihintay na maligtas

• 18 Sa palagay ko’y hindi maihahambing ang kasalukuyan nating tinitiis sa mahahayag na kaluwalhatiang laan para sa atin. 19 Nananabik nga ang sangkinapal; pinananabikan nito na ipa​kita nang buong liwanag ang mga anak ng Diyos. 20 Nagpa​paalipin ang sangkinapal sa walang saysay, hindi kusang-loob kundi dahil sa lumupig dito. 21 Ngunit may pag-asa ito: pati ang sangkinapal ay ililigtas sa pagka​alipin sa mga puwersa ng kabulukan at makikibahagi sa laya at luwalhati ng mga anak ng Diyos. 22 Alam natin na hanggang ngayo’y dumaraing ang sang​kinapal dahil sa kirot ng panga​nga​nak. 23 At tayo mismo’y dumaraing din sa ating kalooban pagkatanggap natin ng unang bahagi ng espiritu; pinananabikan natin ang pagiging mga anak. 24 Sa pag-asa nagaganap ang ating pag​liligtas, at kung na​kikita na ang ina​asahan, tapos na ang pag-asa; puwede bang asa​han pa ang nakikita na? 25 Kaya di nakikita ang ating ina​asahan at hinihintay natin ang mga iyon nang may pagtitiis.

• 26 Gayon din naman, tinutulungan tayo ng espiritu – mahina nga tayo. Para ano at paano tayo mananalangin? Hindi natin alam, ngunit ang espiritu ang sumasamo para sa atin sa pag​hibik na di kayang sabihin. 27 At siyang sumusuri sa mga puso ang naka​ka​alam kung ano ang kalooban ng nilo​loob ng espiritu, sapagkat ayon sa Diyos ang pagsamo ng espiritu alang-alang sa mga banal.

Sino’ng magwawalay sa atin sa pag-ibig ng Diyos?

• 28 Alam natin na ginagamit ng Diyos ang lahat para sa ikabubuti ng mga nag​mamahal sa kanya, na tinawag niya ayon sa kanyang pasya. 29 Ang mga nakilala niya’y itinalaga niya na maging kawangis at kalarawan ng kanyang Anak upang maging panga​nay siya sa maraming mag​ka​kapatid. 30 At pagkatalaga niya sa ka​nila, tinawag din niya sila; at pagka​tawag sa kanila, pinaging-matuwid niya sila; at pagkabanal niya sa kanila, niluwalhati niya sila.

31 Ano pa ang masasabi natin? Kung sumasaatin ang Diyos, sino ang lalaban sa atin? 32 Hindi niya kinaawaan ang kanyang Anak kundi ibinigay alang-alang sa ating lahat. Paanong hindi niya ibibigay ang lahat pang iba kasama nito? 33 Puwede bang hanapan ng mali ang mga hinirang ng Diyos? Ang Diyos ang nagpapaging matuwid sa kanila. 34 Sino ang magsasak​dal sa kanila? Si Kristo Jesus ang namatay at ibinangon pa at nasa kanan ng Diyos at nagdarasal alang-alang sa atin.

35 At sino ang magwawalay sa atin sa pagmamahal ni Kristo? Ang kasa​wi​am​palad ba, ang hirap, ang pag-uusig, ang gutom, ang kahubaran, ang pa​nganib, ang tabak? 36 Sinasabi nga ng kasulatan: Dahil sa iyo’y pinapatay kami sa buong mag​hapon; kami’y naging parang tupang papatayin.

37 Ngunit sa lahat ng ito, daig pa natin ang nanalo dahil sa nagmamahal sa atin. 38 Natitiyak kong kahit ang kamatayan at buhay, kahit ang mga anghel at pa​mumuno ng kasalukuyang pana​hon o ng darating; kahit ang mga puwer​sa ng ka​itaasan o ng kailaliman; 39 natitiyak ko na sa mga nilikha’y wa​lang makapagwa​walay sa atin sa pagmamahal ng Diyos na na kay Kristo Jesus na ating Panginoon.

Bakit hindi nananampalataya

ang mga Judio?

9    • 1 Sasabihin ko sa inyo ang totoo sa harap ni Kristo, nang walang kasi​nu​ngalingan, at pinatototohanan sa akin ng aking konsiyensya sa Banal na Espi​ritu: 2 Matindi ang aking kalung​kutan at walang tigil ang pagdurusa ng aking kalooban 3 at ako na sana ang isumpa at ihiwalay kay Kristo sa halip ng mga ka​patid ko na mga kalahi ko. 4 Israelita sila; inampon sila ng Diyos; nasa kanila ang Luwalhati at ang mga tipan; sa kanila ipi​nagkaloob ang Batas pati ang pag​samba at mga pangako. 5 Sa kanila ang mga dakilang ninuno; at sa kanila rin ayon sa lahi si Kristo na siya namang Diyos na di saklaw ng anuman. Purihin siya mag​pa​​kailan​man.

6 Huwag sabihin na di nagkatotoo ang salita ng Diyos. Sapagkat hindi ang ta​nang Israelita ang Israel. 7 Hindi lahat ng inapo ni Abraham ay mga anak niya; sinasabi nga: Ang lahi lamang ni Isaac ang ituturing na anak mo. 8 Kaya hindi mga anak ng Diyos ang mga anak ayon sa laman; sa halip ay ang mga anak sa bisa ng pangako ang itinuturing na kanyang mga inapo. 9 At ito ang pangako: Sa pagbalik ko sa panahon ding ito, may anak na lalaki na si Sara. 10 At isa pa: Naglihi si Rebeca ng kambal sa ating amang si Isaac. 11 Hindi pa sila ipinapa​nga​nak at wala pang nagagawang mabuti o masama, kaya nakasalalay ang lahat sa plano at pagpili ng Diyos ​12 – at hindi sa mga gawa ng tao kundi sa salita ng tumatawag. At noon sina​bing Masa​sakop ng bunso ang pa​nganay. 13 At sinasabi rin ng Kasulatan: Gusto ko si Jacob at ayaw ko kay Esau.

Hindi di-makatarungan ang Diyos

• 14 Kayat ano? May kawalang-kataru​ngan ba sa Diyos? Wala. 15 Ngunit si​na​sabi rin kay Moises: Maaawa ako sa aking kinaaawaan at mahahabag sa aking kinahahabagan. 16 Kaya hindi sariling sikap o galing ang batayan kundi ang awa ng Diyos. 17 At sinasabi rin ng Kasulatan tungkol kay Paraon: Ito ang dahilan kaya kita itinaas: Sa pa​mamagitan mo’y ipakikita ko ang aking lakas at ihahayag ang ngalan ko sa sanlibutan. 18 Kaya kina​aawaan niya ang gustuhin niya at pinagmamatigasan niya ang kanyang ibigin.

19 Masasabi mo: “Huwag na siyang manisi! Wala ngang makatututol sa kanyang kalooban.” 20  – Pero sino ka, kaibi​gan, para makipagtalo sa Diyos? Masa​sabi ba ng putik sa humuhubog dito: Bakit mo ako ginagawang ganito? 21 Na​kagagawa ang magpapalayok ng mga sisidlang para sa marangal na gamit, at ng iba para sa di-marangal. 22 Kaya nag​papasensya ang Diyos sa mga parurusahan niya, na parang mga sisidlan na pagkagawa’y sisirain lamang; sa pamamagitan nila niya ipaki​kita ang kanyang galit at kapang​yarihan. 23 At ipinakikita naman niya ang kanyang masaganang kaluwalhatian para sa iba na sisidlan niya ng awa, na sa una pa’y inihanda na niya para sa kaluwalhatian. 24 Tayo’y ang mga ito, tinawag man tayo mula sa mga Judio o mula sa mga bansang pagano. 25 Ito ang sinasabi kay Oseas: Tatawagin kong bayan ko ang di ko bayan, at aking mahal ang di ko minamahal. 26 At sa halip na sabihin sa kanila: Di ko kayo bayan, tatawagin silang mga anak ng Diyos na buhay.

27 Nagpapahayag din si Isaias tungkol sa Israel: Sindami man ng buha​ngin sa dagat ang mga Israelita, isang nalabi lamang ang maliligtas. 28 Ipinasya ito ng Panginoon at agad na tutuparin sa lupa​ing ito. 29 At inihula rin ni Isaias: Kung walang binhing iniwan ang Panginoon ng mga Huk​bo, parang Sodom at Gomorra na sana tayo ngayon.

30 Ano nga ang masasabi natin? Ang mga bansang di naghanap ng pagka-matuwid ay nakatagpo ng pagka​matuwid, ng pagkamatuwid na dulot ng pananampalataya. 31 Ngunit hindi naman nakamit ng Israel ang han​tungan ng Batas, sa pagsunod nito sa Batas para sa pagiging ma​tuwid. 32 Bakit? Sa gawa kasi sila nag​hanap at hindi sa pananampalataya. At natisod sila sa batong katitisuran na si Kristo 33 ayon sa nasu​​sulat: Ako’y naglalagay sa Sion ng batong nakausli na ikatitisod. Ang sumasandal naman dito’y hindi mabibigo.

Hangad nilang pairalin ang sariling pagkamatuwid

10       • 1 Mga kapatid, ipinanana​la​ngin ko sa Diyos na ma​ligtas sila. Ito ang hangad ng aking puso. 2 Pinatototohanan ko na masi​gasig sila para sa Diyos, pero mali. 3 Hindi nila alam ang pagpapaging matuwid ng Diyos at hangad nilang pairalin ang sariling pagka​ma​tuwid. Kaya hindi sila nag​pasakop sa pagpapaging matuwid ng Diyos. 4 Si Kristo nga ang layunin ng Batas, tungo sa pagpapaging matuwid sa lahat ng suma​sampalataya.

5 Ano ang kabanalang mula sa Batas? Isinulat ni Moises: Sa pagsasagawa nito mabubuhay ang tao. 6 Sa ganito naman nakikilala ang kabana​lang mula sa pananampalataya: Huwag sabihin ng iyong puso: Sino ang aakyat sa langit? sapagkat bumaba na nga si Kristo. 7 At ga​nito rin: Sino ang bababa sa kaila​liman? sapagkat bumalik na nga si   Kristo mula sa mga patay. 8 At sinasabi ring: Malapit sa iyo ang salita, sa iyong bibig at puso. Ang salitang iyon ang ipinangaral namin tungkol sa pananampalataya.

9 Maliligtas ka kung ipahahayag ng iyong bibig na Panginoon si Jesus at kung paniniwalaan mo sa iyong puso na muli siyang ibinangon ng Diyos mula sa mga patay. 10 Sa paniniwala ng puso magiging matuwid ka, at sa pagpapahayag naman ng bibig mali​ligtas ka. 11 Sinasabi nga ng Kasulatan: At maliligtas naman ang sinumang tatawag sa Pangalan ni Yawe. 12 Walang kaibahan ang Judio sa Griyego sapagkat iisa lang ang Panginoon ng lahat, na may magandang-loob para sa lahat ng tumatawag sa kanya: 13 Hindi ma​bibigo ang suma​sam​palataya sa kan​ya.

14 Ngunit puwede ba silang tuma​wag sa hindi nila sinasampalataya​nan? At puwede ba naman silang sumam​palataya sa hindi nila narinig? At puwede ba nilang marinig kung hindi sila pinagpahayagan? 15 At puwede ba silang pagpahaya​gan kung walang apostol? Nasusulat: Kay ganda! Narito na ang mga naghahatid ng mabuting balita. 16 Ngunit hindi lahat ay sumunod sa ang mabuting balita; sinabi na ni Isaias: Panginoon, sino ang nani-wala sa aming panga​ngaral?
17 Kaya mula sa pagkarinig ang pa​​na​nam​palataya, sa pagkarinig tungkol kay Kristo. 18 At ito ang aking tanong: Hindi ba sila nakarinig? Pero nakarinig sila. May mga nangaral at lumaganap ang kani​lang tinig sa buong sanlibutan at ang kanilang pangangaral, sa magkabilang dulo ng daigdig. 19 Kaya muli kong itinatanong: Ano, hindi naka​unawa ang Israel? At ito ang agad na sagot ni Moises: Pagse​s​elosin ko kayo sa isang bayan na di bayan; iinisin ko kayo sa pamamagitan ng isang bansang hangal. 20 Pina​nga​nga​hasan namang sabihin ni Isaias: Natag​puan ako ng mga hindi nag​hanap sa akin, napakita ako sa mga hindi nagta​nong tungkol sa akin. 21 At ang Israel ang tinutukoy ng salitang ito: Buong mag​hapon kong iniunat ang aking mga kamay sa isang bayang sumasalungat at di naniniwala.

Naligtas ang labi ng Israel

  11    1 Kaya itinatanong ko: Ano? Itinakwil ba ng Diyos ang kanyang bayan? Hindi! Ako man ay Israelita, kalahi ni Abraham, mula sa lipi ng Benjamin. 2 Hindi itinakwil ng Diyos ang kanyang bayan na kilala na niya noon pa mang una. Siguradong alam ninyo ang sinasabi ni Elias sa Kasu​latan nang isakdal niya sa Diyos ang Israel: 3 Pangi​noon, nilipol nila ang iyong mga propeta, winasak ang iyong mga altar at ako na lamang ang nati​tira. At sinisikap din nila akong pata​yin. 4 Ngunit ano ang isi​nagot sa pro​peta? Pitong libong lalaki na hindi lumuhod kay Baal ang inilaan ko para sa akin. 5 Ganito rin naman ngayon: may nalabi rin na mga hinirang sa kagandahang-loob. 6 Subalit sa kagan​dahang-loob nga, kaya hindi dahil sa pag​sa​sagawa. Kung hindi’y hindi na kagan​dahang-loob ang kagan​dahang-loob.

7 Kaya ano? Hindi nakamit ng Israel ang kanilang hangad, ngunit na​kamit ito ng mga hinirang. 8 Nagmati​gas ang iba, ayon sa nasusulat: Pina​purol ng Diyos ang kanilang isip hanggang ngayon; mga matang di nakakakita, mga taingang di naka​karinig. 9 At sinasabi ni David: Ma​ging bitag nawa at silo ang kanilang hapag, at batong nakausli na titisod sa kanila. 10 Mag​dilim nawa ang ka​nilang mga mata at di makakita at lagi nawa silang manatiling naka​yuko.

Huwag hamakin ang mga natisod

11 Kaya itinatanong ko: Natisod ba ang Israel para hindi na bumangon? Hindi. Sa pagkadapa nila nakamit ng mga bansang pagano ang kaligtasan, at magiging hamon ito para sa Israel. 12 Naging maya​man ang daigdig sa pagkatisod nila, naging yaman ng mga bansa ang nawala sa kanila – ano naman kaya sa pag-igi nila?

13 Pakinggan ninyo ako, mga taga-bansang pagano. Apostol ako ng mga Judio at sa pagtupad ko sa aking pagli​lingkod 14 hangad ko sanang hamunin ang aking mga kalahi. At baka mailigtas ko ang ilan sa kanila. 15 Tingnan ninyo, sa pag​kadapa nila naipag​ka​sundo ang daig​dig; ano pa kaya sa pag​ka​bawi sa kanila, kundi isang pag​kabuhay?

16 Kung iniaalay ang mga unang bunga, napababanal ang lahat ng ani. Kung banal ang ugat, banal din ang mga sanga. 17 Nabali nga ang ilang sanga sa kanila, at ikaw nama’y pinutol sa isang olibong ligaw para isuksok sa kanila, at nakikinabang ka sa ugat at sa dagta ng kanilang puno. 18 Huwag ka sanang magya​bang sa mga sanga. Nag​yayabang ka, pero hindi naman ikaw ang nagdadala sa ugat, kundi ang ugat sa iyo. 19 Masasabi mong, “Nabali sila upang may mapagsuksukan sa akin.” 20 Tama, nabali sila dahil hindi sila nani​wala at sa pananampalataya ka naman nakatayo. 21 Huwag kang magmayabang kundi mag-ingat. Kung hindi pi​na​tawad ng Diyos ang mga tunay na sanga, hindi ka rin patatawarin.

22 Isipin mo! magandang-loob at mahigpit ang Diyos. Mahigpit: na​hulog nga sila; at kagandahang-loob na​man para sa iyo kung magpapatuloy ka sa kabutihan; kung hindi, babaliin ka rin. 23 Muli naman silang ibubuklod kung hindi sila magpa​patuloy sa di pa​niniwala dahil ang Diyos ang magbu​buklod sa kanila. 24 Sa magandang olibo ka ibinuklod nang laban sa kalikasan, sapagkat galing ka sa olibong ligaw. Mas madali pa silang mabu​buklod sa sariling olibo ayon sa kalikasan.

Maliligtas ang Israel

• 25 Gusto kong maunawaan ninyo ang hiwagang ito, mga kapatid, at nang hindi kayo magmalaki: magmamatigas ang isang bahagi ng Israel hanggang maka​pasok ang hustong bilang ng mga bansa; 26 at pagkatapos ay ang buong Israel ang ililigtas, ayon sa sinabi ng Ka​sulatan: Magmumula sa Sion ang Manu​nubos na mag-aalis sa Jacob ng kasa​lanan laban sa Diyos. 27 At ito ang paki​kipagtipan ko sa kanila kapag pinawi ko ang kanilang mga kasalanan. 28 Batay sa Ebanghel​yo, mga kaaway sila, at ito’y alang-alang sa inyo. Batay naman sa pagka​hirang ng Diyos, mahal sila dahil sa kanilang mga ninuno, 29 sapagkat hindi maba​bawi ang pagtawag at ang mga kaloob ng Diyos.

30 Isipin ninyo: hindi kayo sumunod sa Diyos noon, ngunit sa kanilang di pag​sunod kayo kinaawaan ng Diyos. 31 Ga​yundin naman, hindi sila sumu​sunod ngayon upang kaawaan kayo; at bunga nito, sila’y kaaawaan din. 32 Ipinailalim nga ng Diyos ang lahat sa di pagsunod upang kaawaan ang lahat.

33 O, di maubos na yaman at di maisip na karunungan at kaalaman ng Diyos! Paano mauunawaan ang kanyang mga pasya at madidiskubre ang kanyang mga daan! 34 Totoo, Sino ang nakaa​alam sa isip ng Panginoon? Sino ang makapagpapayo sa kanya?

35 Sino ang unang makapagbibigay sa kanya at tatanggap ng kapalit? 36 Mula sa kanya ang lahat at siya ang may gawa ng lahat at para sa kanya ang lahat. Suma​kanya ang luwalhati magpakailanman. Amen!

Buhay Kristiyano: magmalasakit sa kapwa

 12   • 1 Hinihiling ko sa inyo, mga kapatid, alang-alang sa ka​gandahang-loob ng Diyos, na ialay ninyo sa Diyos ang sarili bilang haing buhay at banal at naka​lulugod sa kanya: ito ang pagsamba ng taong may-isip. 2 Huwag kayong pahubog sa daigdig na ito; ang pagbabagong-loob ang magbabagong-anyo sa inyo. Kaya ma​lalaman ninyo ang kagustuhan ng Diyos, at kung ano ang mabuti, ang buo at ganap at na​ka​lulugod sa kanya.

3 Sa bisa ng karismang ipinagkaloob sa akin, masasabi ko sa bawat isa sa inyo: maging aktibo kayo, pero huwag padalus-dalos. Kumilos kayo nang may kahina​hunan. Maayos na gamitin ng bawat isa ang mga kaloob ng pana​nam​palatayang kanyang tinanggap sa Diyos.

• 4 Iisa ang katawan at may mga ba​hagi, at may iba’t ibang tungkulin ang mga bahagi. 5 Gayundin naman, tayo’y iisang katawan kay Kristo at kabahagi natin ang sa isa’t isa. 6 May iba’t ibang karisma ang bawat isa ayon sa kaloob na ating tinanggap. Kung pagka​propeta, ito’y upang mangaral ayon sa hinihingi ng paniniwala. 7 Kung paglilingkod, ito’y upang maglingkod. At kung pagtuturo, upang magturo. 8 Kung tagapa​ngaral ka, mangaral. Gayundin naman, magbigay nang bukas ang kamay, mamuno nang dibdiban, maki​ramay nang may galak.

Buhay Kristiyano: pag-ibig

• 9 Maging tunay ang pagmamahal. Kasuklaman ninyo ang masama at ku​mapit sa mabuti.

10 Maging masipag kayo sa inyong pagmamahal-kapatid. Mag-unahan ang isa’t isa sa pagbibigay-galang.

11 Huwag kayong maging tamad, kundi masi​kap. Maging masigla sa Espiritu at paglingkuran ang Panginoon.

12 Ikagalak ang pag-asa; maging matatag sa paghihirap at magpatuloy sa pananalangin.

13 Makibahagi sa pangangailangan ng mga banal at sikaping patuluyin ang mga bisita.

14 Pagpalain ninyo ang mga umuusig sa inyo. Pagpapala at hindi sumpa. 15 Maki​galak sa mga nagagalak, maki​tangis sa mga tumatangis. 16 Mag​da​mayan. Huwag mangarap nang mataas, kundi masiya​han sa pangkaraniwan. Huwag magmaru​nong sa inyong sarili.

17 Huwag ninyong gantihan ang si​numan ng masama para sa masama. Ang maganda sa pa​ni​ngin ng lahat ang isipin ninyo. 18 Hangga’t maaari, sika​pin nin​yong maging payapa sa lahat ng tao. 19 Huwag maghiganti, mga minamahal, bigyang-daan ang galit ng Diyos ayon sa nasusulat: Akin ang pag​hihiganti, ako ang magbibigay ng kapalit – wika ng Panginoon. 20 Sa halip, pakanin mo ang iyong kaaway kung nagu​gutom, painumin kung nauuhaw. Ang mga ginagawa mong ito ay magi​ging parang mga nagliliyab na baga sa kanyang ulo. 21 Huwag kang palupig sa masama kundi lupigin ng mabuti ang masama.

Pasakop sa may kapangyarihan

13    • 1 Pasakop ang bawat isa sa mga may kapangyarihan. Walang ka​pangyarihan na di galing sa Diyos, at siya ang nagtatag ng mga tungkulin. 2 Kaya sumusuway sa balak ng Diyos ang sumu​suway sa may kapang​​​yari​han, at naghahatid ng sari​ling kaparusahan.

3 Hindi kinatatakutan ng gumagawa ng mabuti ang mga pinuno kundi ng guma​gawa ng masama. Gusto mo bang mamuhay nang walang takot sa may kapang​yarihan? Gumawa ka ng mabuti at pararangalan ka nila. 4 Mga lingkod sila ng Diyos para sa kabu​ti​han. Sa paggawa mo naman ng masa​ma, matakot ka! Hindi bale-wala ang dala niyang tabak. Lingkod din sila ng Diyos sa pagpaparusa sa masama.

5 Kaya kailangang pasakop, hindi dahil lamang sa parusa, kundi dahil sa kon​siyensya. 6 Ito ang dahilan ng pagbabayad ninyo ng mga buwis. Lingkod din sila ng Diyos sa paniningil ng buwis. 7 Kaya ibigay ninyo sa lahat ang nararapat: bayad sa dapat bayaran, buwis sa dapat buwisan, pag​sunod kung pag​sunod o respeto kung respeto.

8 Huwag kayong magkautang kani​numan, liban sa pagmamahalan ng isa’t isa. Tumutupad sa Batas ang nagmamahal sa kapwa. 9 Mahalin mo ang iyong kapwa gaya ng iyong sarili. Nasa salitang ito ang buod ng mga kautusan: Huwag kang makiapid, huwag kang papatay, huwag kang magnakaw, huwag kang magnasa, at ng iba pa. 10 Hindi na nagka​kasala sa kapwa ang may pagmamahal sa kapwa, kaya pagmamahal ang kaga​na​pan ng Batas.

Mga anak sa liwanag

• 11 Unawain ninyo ang kasalukuyan: oras na para gumising tayo. Mas mala​pit pa nga ngayon ang ating kaligtasan kaysa nang magsimula tayong sumam​palataya. 12 Palipas na ang gabi at mala​pit nang umaraw. Kaya itakwil natin ang mga gawa ng kadiliman at gamitin natin ang mga sandata ng kaliwanagan. 13 Ma​buhay tayo nang marangal na parang nasa liwanag nang walang katakawan at paglalasing, wa​lang kalaswaan at kahalayan, walang pagtatalo at inggitan. 14 Kundi ibihis ninyo ang Panginoong Jesucristo at huwag ka​yong sumunod sa hilig ng laman at sa mga pagnanasa nito.

Ang mahina at ang malakas

  14     • 1 Tanggapin ninyo ang nalala​​buan pa sa kanyang pananam​palataya. Huwag magtalu-talo tungkol sa mga kuru-kuro. 2 May kumbinsido na puwede siyang kumain ng kahit ano. Nagdadalawang-isip naman ang iba, at gulay lamang ang kinakain. 3 Huwag hamakin ng ku​ma​kain ang hindi kumakain, at huwag namang pulaan ng hindi kuma​kain ang kuma​kain: tinang​gap na nga siya ng Pangi​noon. 4 Sino ka para hatulan ang utu​san ng iba. Maging matatag man siya o mabuwal, problema na iyon ng kanyang Panginoon. Ngunit tatayo pa rin siya sapagkat kaya siyang patayuin ng Pangi​noon.

5 May naniniwala na may araw na mas kapaki-pakinabang; para naman sa iba’y walang kaibahan ang mga araw. Sundin ng bawat isa ang kanyang palagay. 6 Para sa Panginoon nagpapahalaga ang nagpa​pahalaga sa mga araw, at para rin sa Panginoon kuma​kain ang kumakain, at nagpapasalamat siya sa Diyos. Para rin sa Pa​ngi​noon hindi kumakain ang hindi kuma​kain at nagpapasalamat siya sa Diyos.

7 Walang sinuman sa atin ang nabu​buhay para sa sarili, at wala ring namamatay para sa sarili. 8 Nabubuhay ba tayo? Nabubuhay tayo para sa Panginoon. Namamatay ba tayo? Namamatay tayo para sa Panginoon. 9 Para mag​​​hari sa mga patay at buhay – ito nga ang dahilan kaya kina​kailangang mamatay at mabu​hay si Kristo.

10 Kaya huwag hatulan ang iyong kapatid; at ikaw, huwag mong pulaan ang iyong kapatid. Sabay-sabay nga tayong haharap na lahat sa hukuman ng Diyos ayon sa nasusulat: 11 Buhay ako, sabi ng Panginoon; sa harap ko luluhod ang lahat, at magpu​puri sa Diyos ang lahat ng dila. 12 Kaya papapanagutin ng Diyos ang bawat isa sa atin para sa kanyang sarili.   

13 Huwag na nating siyasatin ang isa’t isa; magsiyasat tayo kung paano tayo di maglalagay ng katitisuran at ikadadapa ng ating kapatid. 14 Alam ko at kum​bin​sido ako sa Panginoong Jesus, na walang bagay na likas na marumi. Marumi lamang ito para sa naniniwala na marumi nga. 15 Pero, kung pinasasama mo ang loob ng kapatid mo sa iyong pagkain, hindi ka na nabubuhay ayon sa pagmamahal. Namatay si Kristo para sa kanya kaya huwag mo siyang ipahamak sa iyong pagkain. 16 Huwag ka sa​nang mapulaan sa mabuting nasa iyo.

17 Hindi nga tungkol sa pagkain at inumin ang kaharian ng Diyos, kundi kabanalan at kapayapaan at kaligayahan sa Espiritu Santo. 18 Kalugud-lugod sa Diyos at pinahahalagahan ng mga tao ang naglilingkod nang ganito kay Kristo. 19 Kaya magtrabaho tayo para sa kapayapaan at para sa sama-sama nating paglago.

20 Huwag mong sirain dahil sa pag​kain ang gawa ng Diyos. Malinis nga ang lahat ng pagkain, ngunit mali ang kumain ng anuman kung ito’y ikati​tisod ng iba. 21 Mas mabuti ang huwag kumain ng karne o uminom ng alak o kahit anumang ikatitisod ng kapatid.

22 Sa Diyos mo na lamang ipaalam ang iyong paniniwala tungkol dito; mapalad ang hindi hinahatulan ng sari​ling kon​siyensya sa pagsunod sa kan​yang paniniwala. 23 Ngunit may kasa​lanan ang kumakain nang may alinla​ngan, sapagkat hindi ito hatid ng pani​niwala. Kasalanan nga ang lahat ng ito na di hatid ng pani​niwala.

15      1 Dapat pasanin ng malalakas ang mga kahi​naan ng mahihina; huwag nating bigyang-lugod ang sarili. 2 Bigyang-lugod ng bawat isa sa atin ang kanyang kapwa at gawin ang mabuti na magpapatatag sa kanya. 3 Hindi nga binigyang-lugod ni Kristo ang sarili, kundi nasusulat: Bumagsak sa akin ang mga pag-insulto ng mga umiinsulto sa iyo. 4 At para sa atin din sinulat ang lahat ng nasu​lat noong una upang sa ating tiyaga at sa kaaliwang dulot ng mga Kasulatan ay magpatuloy tayo sa pag-asa. 5 Galing sa Diyos ang tiyaga at kaaliwan; bigyan nawa niya kayo ng pag​kakaisa bilang mga Kris​tiyano. 6 At luwalhatiin ninyo sa iisang puso at bibig ang Diyos at Ama ng ating Panginoong Jesucristo.

7 Kaya tanggapin ninyo ang isa’t isa gaya ng pagtanggap sa inyo ni Kristo para sa kaluwalhatian ng Diyos. 8 Masa​​​sabi ko nga: dumating si Kristo bilang lingkod ng bayang Judio para tuparin ang mga ipina​ngako sa kanilang mga ninuno dahil matapat ang Diyos. 9 Ngunit dapat ding luwalhatiin ng ibang mga bansa ang Diyos dahil sa kanyang awa, gaya ng sina​sabi sa Kasulatan: Dahil dito kita ipagbubunyi sa mga bansang pagano at aawit ako sa iyong pangalan. 10 At isa pa’y: Magalak kayo, mga bansa, kasama ng kanyang bayan. 11At awitan ninyo ang Panginoon, lahat ng bansa, at purihin siya ng lahat ng bayan. 12 At sina​sabi rin ni Isaias: Mana​​​nariwa ang ugat ni Jese, at ma​mu​muno siya sa mga bansa. Sa kanya mananalig ang mga bansa.

13 Ipagkaloob nawa sa inyo ng Diyos ng pag-asa ang pagsampalataya at punuin kayo ng kagalakan at kapaya​paan, at sumagana ang inyong pag-asa sa bisa ng Espiritu Santo.

May responsabilidad si Pablosa mga Kristiyanosa Roma

• 14 Para sa akin, mga kapatid, natitiyak ko na kayo’y mabubuting-loob at puno ng karunungan para pag​paala​lahanan. 15 Ga​yun​man, pinanga​hasan kong maging prangka sa ilang bahagi ng aking sulat upang ipaalala sa inyo ang alam na ninyo. Sa kaloob nga ng Diyos ako hinirang 16 upang maging katiwala ni Kristo Jesus para sa mga bansang pagano. At naging pari ako ng Ebanghelyo ng Diyos upang ang mga pagano’y maging banal na hain sa Espiritu Santo at maging kalugud-lugod sila sa Diyos.

17 Kaya kaluwalhatian ko kay Jesu​cristo ang paglilingkod ko sa Diyos. 18 Ngunit hindi ako ma​nganga​has mag​sabi ng anuman liban sa ginawa ni Kristo sa pamamagitan ko para sumampalataya ang mga pagano – ang mga ginawa ko sa salita at sa gawa, 19 sa bisa ng mga tanda at mga himala, sa bisa ng Espiritu. Mula sa Jerusalem at sa lahat ng dako hang-gang Iliria, pinalaganap ko ang Ebang​helyo ni Kristo.

20 Ngunit pinag-ingatan ko ring huwag mag-ebang​helyo kung saan kilala na ang ngalan ni Kristo, at huwag magtayo sa pundasyon ng iba. 21 Nasu​sulat nga na: Maki​​kita siya ng mga di-nakabalita sa kanya, at ma​uunawaan ng mga di-naka​rinig.
Tulong sa mga Kristiyano sa Jerusalem

• 22 Ang gawain kong ito ang malimit maging hadlang sa pag​punta sa inyo. 23 Pero ngayong wala na akong gawain sa mga rehiyong ito, at dahil matagal na panahon ko nang pina​nanabikang makita kayo, 24 da​daan ako riyan pagpunta ko sa Espanya. Inaasa​han kong makita kayo sa pag​daan ko at tutulungan ninyo akong mag​patuloy matapos masiyahan sa inyo ang aking kalooban.

25 Ang pagtulong naman sa mga banal ang dahilan ng pagpunta ko ngayon sa Jerusalem. 26 Ginusto nga ng mga taga-Macedonia at Acaya na ma​ngolekta para sa mga dukhang banal sa Jerusalem. Ginusto nila at talaga ngang may-utang sila. 27 Sa espirituwal na yaman nga ng mga Judio nakibahagi ang mga di Judio kaya nararapat na tulungan nila ang mga Judio sa materyal na yaman nila. 28 At pag​kadala ko at pagkabigay ng kolek​tang ito sa kanila, pupunta ako sa Espanya sa tulong ninyo. 29 Natitiyak kong darating ako sa inyong taglay ang mga pagpapala ni Kristo.

30 Ipinakikiusap ko sa inyo alang-alang sa ating Panginoong Jesucristo at sa pagmamahal ng Espiritu, na samahan ako sa laban, 31 sa panana​la​ngin ninyo para sa akin sa Diyos, at tulu​ngan akong maligtas sa mga di sumampalatayang nasa Judea, 32 at maging kalugud-lugod din sa mga kapatid na nasa Jerusalem ang aking paglilingkod. 33 Kung magkagayo’y mag​la​lakbay akong masaya papunta sa inyo at magpapahingang kasama ninyo, kung may awa ng Diyos. 34 Su​mainyong lahat ang Diyos ng kapa​ya​paan. Amen.

Pagbati

  16    1 Inihahabilin ko sa inyo si Febe na ating kapatid na babae, diya​ko​nesa sa Iglesya ng Cencreas. 2 Tanggapin ninyo siya sa Panginoon sa paraang marapat sa mga banal. Tulu​ngan ninyo siya sa lahat ng panga​ngailangan niya sapagkat ma​rami siyang tinulungan, pati na ako.

3 Kumusta kina Prisca at Aguila na mga katulong ko kay Kristo Jesus. 4 Isinuong nila sa panganib ang kani​lang buhay alang-alang sa akin. Nag​papa​salamat ako sa kanila pati ang lahat ng Iglesya ng mga bansang pagano. 5 Kumusta rin sa Iglesyang nati​tipon sa kanilang bahay.

Kumusta kay Epeneto na aking mahal, na siyang naging unang Kristiyano sa Asia. 6 Kumusta kay Maria na nagtrabaho nang lubos para sa inyo. 7 Kumusta kina Andronico at Junias na mga kamag-anak ko at kapwa-bilanggo noon. Mga kilalang apostol sila na naunang maging mga Kristiyano kaysa akin.

8 Kumusta kay Ampliato na aking mahal sa Panginoon. 9 Kumusta kay Urbano na aking katulong kay Kristo, at kay Eutiquis na aking mahal. 10 Kumusta kay Apeles na matapat kay Kristo. Kumus​ta sa mga kasambahay ni Aristobulo. 11 Kumusta sa ka​mag-anak kong si Herodion. Kumusta sa mga Kristiyanong kasambahay ni Narciso. 12 Kumusta kina Trifena at Trifosa na nagtatrabaho alang-alang sa Panginoon. Kumusta kay Persida na mahal ko, na nagtrabaho nang lubos alang-alang sa Panginoon. 13 Kumusta kay Rufo na hini​rang ng Panginoon at sa kanyang ina na iti​nuring kong ina rin. 14 Kumusta kina Asincrito, Flegonte, Hermes, Patrobas, Hermas at sa mga kapatid na kasama nila. 15 Kumusta kina Filo​logo at Julia, kay Nereo at sa kanyang ka​patid na babaeng si Olimpias at sa lahat ng banal na kasama nila. 16 Mag​batian kayo sa banal na halik. Kinukumusta kayo ng lahat ng Iglesya ni Kristo.

Isang babala

• 17 Isinasamo ko sa inyo, mga kapatid, na mag-ingat kayo sa mga gumagawa ng mga pagkakawatak-watak at iskandalo sa pangangaral sa inyo ng mga bagay na taliwas sa inyong natutuhan. Iwasan ninyo sila. 18 Hindi si Kristo ang pinaglilingkuran nila kundi ang sariling tiyan, at dinadaya ang mga walang-malay sa kani​lang magaganda at relihiyosong pa​n​a​nalita. 19 Alam ng lahat na masunurin kayo, at ikinagagalak ko ito ngunit gusto kong maging matalino kayo para sa mabuti at may paninindigan sa harap ng masama. 20 Malapit nang durugin ng Diyos ng kapa​ya​paan si Satanas sa ilalim ng inyong mga paa. Sumainyo ang grasya ng ating Panginoong Jesucristo.

21 Kinukumusta kayo ni Timoteo na aking katulong, gayon din nina Lucio,   Jason at Sosipatro, na mga kamag-anak ko.

22 Akong si Tercio ang tagasulat ng liham na ito at kinukumusta ko kayo sa Panginoon.

23 Kinukumusta kayo ni Gayo na nag​pa​tuloy sa akin at sa buong Igles​ya. 24 Kinukumusta kayo ni Erasto na ​ingat-yaman ng lunsod, at ni Cuarto na aming kapatid.

25 Luwalhati sa kanya na magpapatatag sa inyo sa Ebanghelyong ipinangangaral ko at sa pagpapahayag ni Jesucristo.

Ibinubunyag na ngayon ang mahi​wa​gang balak na nalihim sa loob ng matagal na panahon.

26 Itinakda ng Walang-hanggang Diyos na ipaliwanag ito ngayon sa pamama​gitan ng mga sinulat ng mga Propeta, at dapat sumunod ang mga bansa sa ipina​hahayag na pananampalataya.

27 Luwalhatiin magpakailanman ang Diyos na Siyang tanging maru​nong sa pamamagitan ni Jesucristo. Amen.

